
АСОБА Ў ГIСТОРЫI: ВЯЛIКI КНЯЗЬ КIЕЎСКI
УЛАДЗIМIР СВЯТАСЛАВIЧ

Разглядаюцца асноўныя вехi жыцця i дзейнасцi вялiкага нязя кiеўскага Уладзiмiра Святаславiча.

У гiсторыi захавалася шмат сведчанняў, што да-
тычаць жыцця i дзейнасцi адной з самых недна-
значных асоб, звязаных з мiнулым беларускiх зя-
мель – вялiкага князя кiеўскага Уладзiмiра Свя-
таславiча. Дата яго нараджэння не была зафiк-
савана летапiсцамi, магчыма, таму, што Улад-
зiмiр быў пазашлюбным сынам вялiкага кня-
зя кiеўскага Святаслава Iгаравiча ад Малушы –
ключнiцы-рабынi мацi Святаслава вялiкай кня-
гiнi Вольгi. Свой першы палiтычны вопыт Улад-
зiмiр атрымаў у якасцi князя-намеснiка Ноўгара-
да, куды быў пасланы паводле прапановы свай-
го дзядзькi Дабрынi ў 969 г. Пасля смерцi Свя-
таслава ў 972 г. памiж яго сынамi пачалася мi-
жусобная барацьба, якая набыла жорсткiя фор-
мы. У гэты час Уладзiмiр Святаславiч быў вы-
мушаны ўцячы ў Скандынавiю, дзе здабыў да-
памогу i вярнуўся назад у Ноўгарад з атрадам
варагаў. Каля 980 г. Уладзiмiр вырашыў здаб-
ыць кiеўскi трон. Па дарозе да Кiева ён спы-
нiўся каля Полацка i пасватаўся да Рагнеды –
дачкi полацкага князя Рагвалода. Пасля адмовы
Рагнеды выйсцi за яго замуж, Уладзiмiр Свята-
славiч захапiў Полацк, забiў Рагвалода, яго жон-
ку i дваiх сыноў, а Рагнеду прымусiў стаць сваёй
жонкай. Пасля гэтага Уладзiмiр захапiў Кiеў i
забiў свайго брата – кiеўскага князя Яраполка.
Адным з палiтычных пачынанняў Уладзiмiра
была рэлiгiйная рэформа язычнiцкага пантэо-
на, на вяршыню якога па загаду ваяўнiчага кня-
зя быў пастаўлены бог Пярун. Але патрабаван-
нем часу было далучэнне Кiеўскай Русi да ад-
ной з монатэiстычных сусветных рэлiгiй. Лета-
пiсец паведамiў, што князь доўга разважаў над
гэтым пытаннем. У вынiку выбар быў зробле-
ны на карысць праваслаўнага веравучэння. Гэта-
му спрыяў i збег спрыяльных абставiн. У 987

г. па просьбе вiзантыйскага iмператара Васi-
ля II Уладзiмiр Святаславiч дапамог задушы-
ць паўстанне ў Вiзантыi пры ўмове, што сяст-
ра iмператара Ганна будзе аддадзена за яго за-
муж. Перад заключэннем шлюбу Уладзiмiр Свя-
таславiч павiнен быў прыняць хрысцiянства i
пакiнуць Херсанес (Корсунь), якi ён аблажыў
сваiм войскам. У 988 – 989 гг. пры актыўнай
падтрымцы Уладзiмiра Святаславiча, якi пас-
ля хрышчэння атрымаў iмя Васiль, хрысцiян-
ства стала дзяржаўнай рэлiгiяй Кiеўскай Русi.
Пры Уладзiмiры Святаславiчы Кiеўская Русь
дасягнула высокага палiтычнага, эканамiчна-
га i культурнага ўзроўню: развiвалiся зем-
ляробства i рамёствы, будаўнiцтва, былi за-
снаваны школы для падрыхтоўкi служылай
знацi i духавенства. Уладзiмiр здолеў налад-
зiць плённыя сувязi з Вiзантыяй, Балгары-
яй, Польшчай, краiнамi Заходняй Еўропы.
Большасць беларускiх гiсторыкаў пагаджаюцца
з меркаваннем аб тым, што, верагодна, Уладзiмiр
у канцы Х ст. заснаваў г. Iзяслаўль (Заслаўе) на
Свiслачы i назваў яго па iменi Iзяслава Уладзi-
мiравiча – свайго сына ад Рагнеды. Апошнi каля
988 г. быў прызначаны па сутнасцi намеснiкам
бацькi ў Полацкай зямлi. Памёр Уладзiмiр Свя-
таславiч у 1015 г. Прыкладна ў сярэдзiне ХIII ст.
па прапанове князя Аляксандра Неўскага князь
Уладзiмiр Святаславiч быў аб’яўлены праваслаў-
най царквой роўнаапостальным i кананiзаваны.
Такiм чынам, князь Уладзiмiр Святаславiч
з’яўляўся неадназначнай асобай. Ён намецiў вя-
лiкую праграму дзяржаўных пераўтварэнняў,
якую пачаў выконваць не толькi сам, але i пе-
радаў у спадчыну нашчадкам. У народнай памя-
цi ён застаўся шчодрым князем, якога ўслаўлялi
былiны, што называлi яго “Красное Солнышко”.

Презов Иван Александрович, студент ФИТиУ БГУИР, prezov.ivan@gmail.com
Научный руководитель: Николаева Людмила Викторовна, заведующий ка-
федрой гуманитарных дисциплин, кандидат исторических наук, доцент

175

Би
бл
ио
те
ка

 БГ
УИ
Р




